
Aningaasaqarnermut Ataatsimiititaliap suliaq nr. 01.31.06/07-00238 pillugu 

ataasinngornermi ulloq 28. maj 2007-imi aalajangiinera pillugu Naalakkersuisunut 

ilisimatitsineq. 

(Naalakkersuisut ulloq 3. maj 2007-imi ataatsimiinnerat) 

 

Nuummi Tuapannguani nutaanik inissialiortiterneq 

 

Naalakkersuisut inassutigaat, 

Kontomi pingaarnermi 87.72.25-imi, Inissianik attartortittakkanik 

ingutserinermut inissianillu inuit ataasiakkaat pigisassaannik sanaartornermut 

tunngasumi,  suliassamut nr. 060.92.002-mut, Nuummi Blok Q-p, R-ip aamma 

S-ip ingutsernerannut tunngasumut, aningaasaliissutit 2007-imi 9 mio. 

koruuninik ikilineqassasut. 

Kontomi pingaarnermi 89.72.12-imi, Taartissanik inissialiortiternermut 

tunngasumi, suliassaq nr. 060.34.504, Tuapannguani suliassamut tunngasoq, 

2007-imi 9 mio. koruuninik aningaasaliissutitaqartillugu suliassanut 

ilanngunneqassasoq. 

Taartissanik inissialiortiternissamut aningaasaliissutit kontomut pingaarnermut 

89.72.12-imut, Taartissanik inissialiortiternermut tunngasumut, nuunneqarnerisa 

kingunerisaanik kontomut pingaarnermut 87.72.25-imut, Inissianik 

attartortittakkanik ingutserinermut inissianillu inuit ataasiakkaat pigisassaannik 

sanaartornermut tunngasumut, oqaasertaliussat allanngortinneqassasut. 

Kontomut pingaarnermut 89.72.12-imut, Taartissanik inissialiortiternermut 

tunngasumut, oqaasertaliussanik ilanngussisoqassasoq. 

 

Aningaasaqarnermut Ataatsimiititaliap oqaaseqaatai 

Suliaq matumani pineqartoq Aningaasaqarnermut Ataatsimiititaliap ulloq 11. maj 2007-imi 

ataatsimiinnermini nr. 82-imi siullermik suliaraa. Suliami paasissutissanik annertunerusunik 

pissarsinissaq siunertaralugu ataatsimiititaliap taamani aalajangiinissani kinguartippaa. 

Tamatuma saniatigut kontomut pingaarnermut 89.72.12-imut, Taartissanik 

inissialiortiternermut tunngasumut, nutaamik oqaasertaliussassatut siunnersuummut arlalinnik 

allannguuteqartitsinissaq erseqqissaateqarnissarlu ataatsimiititaliap kissaatigaa. 

 

Paasissutissat annertunerusut oqaasertaliussarlu iluarsisaq ataatsimiititaliamit ulloq 22. maj 

tiguneqarput. Tamatuma kingunerisaanik Naalakkersuisut inassuteqaataat kingulleq 

ataatsimiititaliap isummernissaanut tunngavissiaaqqaartumut sanilliullugu 

iluarsineqarsimavoq. 

Kontomut pingaarnermut 89.72.12-imut, Taartissanik inissialiortiternermut tunngasumut, 

nutaamik oqaasertaliussassatut siunnersuut Naalakkersuisullu akissutaat aalajangiinermut 

matumunnga ilanngussatut ilanngunneqarput. 

 

Aningaasaqarnermut Ataatsimiititaliami ikinnerussuteqartup, Inuit Ataqatigiit ilaasortaatitaata 

qinnuteqaat akuersissutigisinnaanngilaa. Tegnestuen Nuuk naatsorsuinernik Tuapannguani 

pilersaarutip ataatsimut aningaasaqassusianik apeqqusiisunik saqqummiussaqartoq 

ikinnerussuteqartup paasivaa. Tamanna tunngavigalugu Tuapannguani pilersaarut 

sanaartornerup tungaanit isigalugu arlaannaannulluunniit attuumassuteqanngitsunik 

misissuiffigineqartariaqartoq ikinnerussuteqartoq isumaqarpoq. Taamatut misissuinikkut 

aningaasaqarnernikkut naliliinerit blok Q R-illu isaterneqarnissaannik aalajangiinermi 

tunngaviusut immikkut naliliivigineqartariaqarput. Taamaaliornikkut blok S-ip isaternera 

ingerlatiinnarneqarsinnaassaaq, tamatumalu peqatigisaanik pilersaarutip sinnerata 

isumatusaartumik aningaasaqarnissaa qulakkeerneqarsinnaassalluni. 

 

Aningaasaqarnermut Ataatsimiititaliap aalajangiinera 

Naalakkersuisut inassuteqaataat Aningaasaqarnermut Ataatsimiititaliami 

amerlanerussuteqartunit akuersissutigineqarput. Inassuteqaatit ikinnerussuteqartumit 

akuersissutigineqarsinnaanngillat. 

 

 

 

Inussiarnersumik inuulluaqqusillunga 

 

 

Augusta Salling 

Aningaasaqarnermut Ataatsimiititaliami siulittaasoq 


